
um Borðeyri, Prestsbakka og Hrófberg í Steingrímsfirði, Bjarnarfjarðarháls og Bala að Kúvíkum 
í Reykjarfirði, og snýr þaðan aptur eptir sólarhringsdvöl sömu leið. 
ÍSAFJARÐARSYSLUPÓSTARNIR eru tveir og fara frá Ísafirði þegar eptir komu vestan- 
póstsins þangað. Fer annar um Holt í Önundarfirði að Þingeyri við Dýrafjörð. og snýr þaðan 
aptur eptir 12 tíma dvöl sömu leið til Ísafjarðar; þó má póstur þessi, eptir nánari ákvörðun 
póstafgreiðslumannsins á Ísafirði, þegar nægur tími er til, fara allt að Rafnseyri við Arnar- 
fjörð. Hinn fer sjóleiðis frá Ísafirði til Snæfjalla, þaðan tilStaðar í Grunnavík og þaðan aptur 
til Hesteyrar í Sljettuhreppi, og síðan, sem fyrst unnt er, sömu leið aptur til Ísafjarðar. 
SKAGASTRANDARPÓSTURINN fer frá Sveinstöðum um Blönduós að Skagaströnd daginn 
eptir komu norðanpóstsins að Sveinsstöðum frá Stað, og snýr aptur eptir sólarhringsdvöl á 
Skagaströnd. 

SIGLUFJARÐARPÓSTURINN leggur á stað frá Víðimýri daginn eptir komu norðanpóstsins 
þangað frá Stað; fer um Sauðárkrók, Hofsós og Haganes til Siglufjarðar. og snýr aptur sömu 
leið eptir sólarhrinssbið þar. 

EYJAFJARÐARSYSLUPÓSTURINN fer frá Akureyri daginn eptir komu norðanpóstsins 
þangað frá Stað, að Tjörn í Svarfaðardal, og snýr aptur eptir sólarhringsdvöl þar. 

ÞINGEYJARSY SLUPÓSTARNIR, eru tveir. Fer annar á stað frá Grenjaðarstað þegar er 
Seyðisfjarðarpósturinn er þangað kominn frá Akureyri, kemur við á Húsavík, Skinnastöðum og 
Presthólum og mætir á Raufarhöfn hinum Þingeyjarsýslupóstinum. Sá póstur fer frá Vopna- 
firði sama dag og hinn pósturinn á að fara frá Grenjaðarstað og kemur við á Sauðanesi og 

Svalbarði. Þegar báðir Þingeyjarsýslupóstarnir eru komnir til Raufarhafnar, snúa þeir aptur 
sömu leið til Grenjaðarstaðar og Vopnafjarðar, og má Seyðisfjarðarpósturinn eigi fara frá 
Grenjaðarstað á leiðinni til Akureyrar fyr en annar þeirra er kominn aptur að Grenjaðarstað. 

. MÚLASYSLUPÓSTUR fer frá Höfða í Vallahreppi undir eins og aðalpóstarnir eru komnir 
báðir til þessarar póstafgreiðslu (Eskifjarðarpóstur frá Bjarnanesi og Seyðisfjarðarpóstur frá 
Grímstöðum) um Hrafnabjörg til Vopnafjarðar, og snýr aptur þaðan eptir sólarhringsdvöl. 
ÁRNESSYSLUPÓSTARNIR eru þrír og fara þeir allir á stað frá Hraungerði svo fljótt sem 
unnt er, eptir að austanpóstur er kominn þangað frá Reykjavík. Einn þeirra fer um Ólafs- 
velli að Reykjum á Skeiðum, annar að Arnarbæli í Grímsnesi, og snúa þeir báðir þegar aptur 
að Hraungerði; hinn þriðji fer ofan á Æyrarbakka og snýr þaðan aptur morguninn eptir að 
Hraungerði. 

VESTMANNARYJAPÓSTURINN fer frá Breiðabólstað að Ljótarstöðum daginn eptir komu 
austanpóstsins frá Reykjavík og snýr þegar aptur að Breiðabólstað. Þegar pósttaskan kemur 
frá Vestmannaeyjum að Ljótarstöðum, skal henni komið svo snemma að Breiðabólstað, að hån 
komist á austanpóstinn á leið hans til Reykjavíkur. 

Landshöfðinginn yfir Íslandi, Reykjavík 18. ágúst 1887. 

Magnús Stephensen. 
Jón Jensson. 

Skýrsla 

um fund amtsráðsins Í norður- og austurumdæminu 3. og 4. júní 1887. 
(Framh.) 

22. Forseti skýrði frá, að hann að fengnum öllum fylgiskjölum með reikningnum yfir 
tekjur og gjöld búnaðarskólans á Hólum fyrir 1883—84, og þeim rannsökuðum hefði 
samkvæmt umboði amtsráðsins samþykkt reikning skólans fyrir nefnt ár og fyrir 
1884—85, sem amtsráðið hafði áður yfirfarið og endurskoðað. 

Reikningur yfir tekjur og gjöld skólans fyrir 1885--86, með tilheyrandi fylgi- 

skjölum og athugasemdum hinna kjörnu endurskoðenda hjeraðslæknis J. P. Hall- 
dórssonar á Klömbrum og alþingismanns Ólafs Briems á Frostastöðum var nú end- 
urskoðaður af amtsráðinu, sem fann ekkert við hann að athuga, og úrskurðaði at- 
hugasemdir endurskoðenda. 

1887 

83


